
Figurë 3 ς Mozaiku Mesjetar brenda kishëzës së Amfiteatrit Romak (James, L., 2017) është ose një përshkrim i Shën Mërisë ose i një 

A.  PËRMBLEDHJE SINTEZË 

YǳŀŘǊƛ ƛ ǇšǊƎƧƛǘƘǎƘšƳ ǇšǊ ά±ƛȊƛƻƴƛƴ ƪǳƭǘǳǊƻǊέ të Durrësit: 

Durrësi është një portë kulturore e Mesdheut, qendër dhe magnet kulturor për Shqipërinë 

dhe rajonin, me Amfiteatrin si ikonë që luan një rol kryesor në qendër të qytetit. 

Ky vizion është ambicioz dhe mund të duket i parealizueshëm për ata që e njohin mirë qytetin dhe 

sfidat e tij, por vizioni duhet të jetë frymëzues. Ky kuadër është tepër ambicioz për të qenë një vizion 

i arritshëm dhe, si rrjedhim, i pambështetshëm për ata që e njohin qytetin dhe sfidat e tij. Edhe pse 

frymëzues, duhet shprehur një vizion më praktik. Vizioni i PMI-së, që do të kontribuonte për kuadrin 

e mësipërm, është formuluar si: 

Më konkretisht dhe në perspektivën e pesëmbëdhjetë viteve të ardhshme, vizioni i PMI-së, i cili do të 

çonte ose kontribuonte në atë që shprehëm më sipër, mund të formulohet si:  

Trashëgimia mbi 3000 vjeçare e vazhdueshme e këtij vendbanimi është ruajtur, e 

aksesueshme për të gjithë dhe e theksuar në gjithë vlerat e saj, duke mbajtur 

ndërkohë drejtpeshimin midis ruajtjes së trashëgimisë kulturore, turizmit dhe 

zhvillimit.  

Qëllimi i këtij plani të menaxhimit të integruar është ta realizojë këtë vizion dhe objektivat pasuese 

parapërcaktojnë këtë rrugë. Objektivi kryesor mund të përcaktohet si më poshtë:  

1. PËRMIRËSIMI I KONSERVIMIT DHE PREZANTIMIT - ambiente urbane, ripërdorime, projekte 
fizike përfshirë gërmimet, muze, interpretime 

2. PËRMIRËSIMI I MBROJTJES - nëpërmjet kuadrit rregullator ose projekteve jo-fizike të 
destinuara për zgjerimin e zonave të mbrojtura, masat ligjore dhe rivlerësimin e hapësirave 
të hapura. 

3. MENAXHIM, PËRDORIM DHE VALORIZIM I PËRMIRËSUAR -i pasurive të trashëgimisë 
kulturore, arkeologjisë dhe arkitekturës. Kjo përfshin mundësitë e një modeli te ri 
menaxhimi. 

 
Përmbajtja e PMI-së është e organizuar në dy pjesë kryesore me nënseksione të përcaktuara sipas 

ligjit shqiptar.  

Pjesa I prezanton gjendjen aktuale. Ajo përmban vlerësimin e kushteve aktuale dhe përfshin katër 

seksione kryesore duke filluar me një Hyrje, përshkrimin e pasurive kulturore dhe vlerësimin e tyre. 

Brenda këtyre pjesëve, përshkruhet trashëgimia arkeologjike dhe arkitektonike, evolucioni i sitit dhe 

një listë e monumenteve të rëndësishme të kulturës. Kjo pjesë, gjithashtu, përfshin aspekte të tjera 

të lidhura me pronën, që përmbajnë kriteret e zhvillimit ekonomik, zhvillimit lokal dhe zhvillimit të 

biznesit. I rëndësishëm është përcaktimi i kuadrit ligjor dhe institucional dhe një përmbledhje e 

çështjeve që do të trajtohen. 

Pjesa II është Plani i Menaxhimit të integruar për sot dhe për të ardhmen. Ai merr në konsideratë 

qëllimet afatshkurtra, të mesme dhe afatgjata për të mbështetur vizionin. Kjo pjesë është strukturuar 

së pari me vizionin, qëllimet dhe objektivat e ndjekur nga objektivat specifike. Pjesa e dytë 

përshkruan, gjithashtu aktivitetet kryesore të parashikuara për zbatim dhe kohëzgjatjen e tyre në 

matricën e planit të veprimit. Matrica lidh vizionin dhe objektivat me detyra më të përcaktuara dhe 

cakton përgjegjësi brenda një afati kohor. Kjo kornizë kohore klasifikohet në periudhën afatshkurtër 

(pesë vjet), afatmesme (gjashtë-dhjetë vjet) dhe afatgjatë (njëmbëdhjetë ς pesëmbëdhjetë vjet). Në 

fund, ndodhet një aneks që përfshin institucionet që menaxhojnë trashëgiminë kulturore, një analizë 

ligjore dhe një bibliografi e konsultuar për këtë Plan Menaxhimi të Integruar.  

 

Vlerat dhe Rëndësia 

Janë vlerësuar vlerat historike, shkencore, estetike, sociale dhe kulturore dhe ekonomike. Vlerat 

historike lidhen me të gjithë qendrën urbane të Durrësit dhe mijëvjeçarin e pushtimeve në të njëjtën 

qendër të vogël. Kjo ka sjellë krijimin e një siti të pasur arkeologjik dhe përfshin zonat e Amfiteatrit, 

Termave Romake dhe Forumit Bizantin; vlera historike qëndron te lidhja me të kaluarën e këtyre 

dritareve të zbuluara. Vlerat shkencore janë të përafruara ngushtë me vlerat historike në atë që 

njohuritë e së kaluarës janë të papërsosura, dhe çdo zbulim arkeologjik zbulon informacione të reja 

dhe potencialin për përparimin shkencor. Vlerat estetike janë të moderuara pasi qyteti posedon 

ǎƘǳƳš ŀǘǊƛōǳǘŜ ƴŀǘȅǊƻǊŜ ǉš Řƻ ǘΩƛ ƪƛǎƘƛƴ Ȋƛƭƛ ǉȅǘŜǘŜǘ Ŝ ǘƧera, duke përfshirë një bregdet spektakolar 

me një shëtitore të re buzë detit, kodra dhe parqe të gjelbra dhe një qendër historike të qytetit në 

një klimë mesdhetare të ngrohtë dhe me diell. Vlerat Sociale dhe Kulturore në Shqipëri kanë qenë 

gjithmonë të forta. Kjo shoqëri e fuqishme formohet nga lidhjet familjare dhe strukturat, miqtë, 

fqinjët dhe kolegët. Sidoqoftë, është mjedisi fizik që e ushqen dhe lehtëson këtë. Vlerat ekonomike 

të Durrësit kryesisht mbështeten në rëndësinë e tij si port, por turizmi kulturor duhet të luajë një rol 

të rëndësishëm. 

Rëndësia e Durrësit bazohet në vlerat e tij historike, shkencore, ekonomike dhe kulturore duke marrë 

parasysh vërtetësinë dhe integritetin e qytetit. Kjo domethënie përfaqësohet në banimin e 

vazhdueshëm të qytetit që nga Shekulli VII PK - shtresë mbi shtresë, me mbetje arkeologjike historike 

përbri arkitekturës së shekullit të 20. Shtresa të shumta historike të qytetit mund të vërehen në një 

zonë; Kishat mesjetare të përfshira në hapësirat e brendshme të Amfiteatrit Romak të shekullit të 2-

të dhe Xhamia Fatih e Shekullit 16, që përfshin muret e jashtme të Bazilikës Bizantine të Shekullit XI 

dhe fortifikime nga periudha të ndryshme. Rëndësia e Durrësit lidhet, gjithashtu, me pozicionin e 

favorshëm gjeografik në bregdetin e Adriatikut dhe në kryqëzimin e rrugëve tregtare, detare dhe 

tokësore. Duke filluar nga Shekulli I PK, Durrësi u bë pikënisja e Via Egnatias e cila ishte vazhdimi i 

itinerarit nga Roma në Bizant. Kjo ishte rruga e Jul Cezarit dhe  Pompeit, si dhe e Mark Antonit dhe 

Oktavianit kur ndoqën Kasin dhe Brutin.  

 
 

Përmbledhje e masave nisur nga objektivat specifike 

PMI parashikon një numër masash që trajtojnë tre objektivat e mëposhtme specifike: 

1. Përmirësimi i konservimit dhe prezantimit 
2. Përmirësimi i mbrojtjes 
3. Përmirësim i përdorimit dhe valorizimit  

 

1. Përmirësimi i konservimit dhe prezantimit 
 

Në periudhën afatshkurtër (0-5 vjeçare 2021-2026), objektivi i 1-rë përfshin masa fizike në sitet 

kryesore për t'u realizuar në një periudhë afatshkurtër, të cilat u identifikuan nga grupet e interesit 

dhe gjatë fazës fillestare. Ato bazohen gjithashtu në vlerat, kuptimin, integritetin dhe autenticitetin. 

Këto site përfshijnë: 

¶ Amfiteatrin Romak,  

¶ Termat Romake/Forumin Bizantin 

¶ Kalanë se sipërme  

¶ Itineraret Urbane  
 
Projekte të tjera janë identifikuar dhe po ekzekutohen nga aktorë të ndryshëm përfshirë: 

¶ Muzeun Arkeologjik të Durrësit 

¶ Kullën veneciane si qendër interpretimi informuese 

¶ Hamamin 
 

Masa të tjera fizike janë përshkruar gjithashtu në PMI për periudhat afatmesme dhe afatgjata. 

Ky objektiv përfshin a) një plan të përgjithshëm interpretues-didaktik i cili do të përfshijë të gjitha 

monumentet e spikatura të periudhave historike dhe gjithashtu parashikon përfshirjen e shkollave 

lokale fillore dhe të mesme; dhe b) forcimin institucional (për ruajtjen, monitorimin dhe menaxhimin 

e të dhënave) 

Ne periudhën afatmesme (6-7 vjet 2027-2028 ) objektivat që do të zhvillohen janë si më poshtë: 

 

¶ Konservimi i fortifikimeve afër Amfiteatrit  

¶ Vazhdimi i forcimit institucional 

¶ Nominimi i Amfiteatrit në listën e trashëgimisë botërore 
 

Ne periudhën afatgjatë 1(8-15 vjet ) pas PMI-së objektivat që do të zhvillohen janë si më poshtë : 

 

¶ Vazhdimi i forcimit institucional 

¶ Krijimi i parkut arkeologjik nënujor të Durrësit 
 

2. Përmirësimi i mbrojtjes 
Në periudhën afatshkurtër (5 vjeçare 2021-2026), ky objektiv do të arrihet nëpërmjet kuadrit 

rregullator ose projekteve jo-fizike të destinuara për zgjerimin e zonave të mbrojtura, masave ligjore 

dhe vlerësimit të hapësirave të hapura. 

¶ Miratimi dhe përshtatja e këtij plani të menaxhimit të integruar dhe planit të biznesit 

¶ Rregullore të përmirësuara për zonat A dhe B lidhur me dhënien dhe zbatimin e lejes së 
ndërtimit nga bashkia 

¶ Përmirësimi i mbrojtjes për trashëgiminë e fillimit dhe mesit të shekullit të 20-të 

¶ Mbrojtja e zonave periferike 

¶ Përditësimi i listës së monumenteve 

¶ Zbatimi i rregulloreve nëpërmjet forcimit të kontrollit të autoriteteve, rritjes së 
ndërgjegjësimit dhe edukimit 

 
Objektivat që do të zhvillohen në periudhën afatmesme (6-7 vjet 2027-2028 ) janë si më poshtë: 

¶ Krijimi i qendrës arkeologjike shqiptare 

¶ Vendosja e një mbrojtjeje më të madhe ligjore për pasuritë arkitektonike, përfshirë 
legjislacionin për mbrojtjen e pasurive nënujore. Baza ligjore për pasuritë arkeologjike 

                                                      
1 Megjithëse rregulloret shqiptare përcaktojnë jo më pak se pesë vjet, për të realizuar një vizion kaq ambicioz, 

PMI-ja duhet të parashikojë më shumë se shtatë vjet 

nënujore është Ligji Nr. 27/2018 dhe Ligji Nr. 10027, datë 11.12.2008, dhe VKM-ja Nr. 793, 
datë 7.10.2020. 

¶ Zbatimi i rregulloreve nëpërmjet forcimit të kontrollit të autoriteteve, ndërgjegjësimit dhe 
edukimit 

¶ Krijimi i planit të menaxhimit të riskut të fatkeqësive 
 

Ne periudhën afatgjatë (8-15 vjet 2021-2026): 

¶ Vazhdimi i zbatimit të rregulloreve nëpërmjet forcimit të kontrollit të autoriteteve, dhe rritjes 
së ndërgjegjësimit dhe edukimit. 

 

3. Përmirësimi i përdorimit dhe valorizimi  
 
Në periudhën afatshkurtër (5 vjeçare), përmirësimi dhe valorizimi i përdorimit të pasurive të 

trashëgimisë kulturore, arkeologjisë dhe arkitekturës së qytetit të Durrësit përfshin menaxhimin, si 

më poshtë: 

¶ Zbatimi i zonës së përmirësimit turistik (TID) 

¶ Qasja e vlerësimit 

¶ Zgjedhja e një modeli të ri qeverisjeje 

¶ Inicimi i Planit të gjenerimit të të ardhurave 

¶ Krijimi i programit të zhvillimit të turizmit kulturor 

¶ Kontributi për qëllimet e turizmit të SKZHQT-së 

¶ Rritja e kapaciteteve të stafit menaxhues të muzeut 
 

Në periudhën afatmesme (6-7 vjet 2027-2028):  

¶ Rritja e kapaciteteve të stafit menaxhues si një veprim tjetër strategjik  

¶ Themelimi i një entiteti të ri, άFondacioniέ, për të menaxhuar Amfiteatrin, Parkun Arkeologjik 
dhe aspektet e muzeut. 
  

Në  periudhën afatgjatë (8-15 vjet, pas): 

 

¶ Monitorimi dhe implementimi i plotë i një modeli të zgjedhur menaxhimi për punën 
operacionale, promovimin dhe mirëmbajtjen e trashëgimisë kulturore të qytetit. 

B.      HYRJE 

B.1  Ndjesia e lidhjes emocionale me vendin, por ende e shkëputur 

Qendra e Durrësit të jep ndjesinë e prekshme të një zone të gjallë - banorët shijojnë kafenetë e 

shumta në natyrë, familjet vizitojnë shëtitoren e saporindërtuar buzëdetit dhe blerësit shëtisin 

përgjatë rrugës kryesore. Përmirësimet e fundit të mëdha të infrastrukturës urbane në bregdet, në 

sheshin kryesor dhe rrugët anësore kontribuojnë për këtë ndjesi. Ekziston gjithashtu një rend i 

përcaktuar në qytet, i imponuar nga gjeologjia natyrore - deti dhe porti, së bashku me kodrat, 

formojnë kufij të përcaktuar. Qendra e qytetit ka gjithashtu një rend urbanistik të përcaktuar me 

portin e lidhur me sheshin kryesor nëpërmjet boshtit të fortë të Bulevardit Epidamn.  

Sidoqoftë, qyteti është i shkëputur tashmë nga historia e tij fisnike dhe i copëzuar së brendshmi 

nga sitet e izoluara kulturore. Pasuritë historike dhe mbetjet e konsiderueshme arkeologjike të 

qytetit janë kryesisht të injoruara ose të përfshira në përmirësimet e fundit publike dhe zhvillimin 

privat vetëm si shtojca dhe jo me vëmendjen e duhur. Amfiteatri gati 2,000-vjeçar është një shembull 

i tillë - i vendosur vetëm një bllok nga aksi kryesor urban, makinat e parkuara vështirësojnë 

perceptimin e tij dhe njëkohësisht ndërtesat që ndodhen mbi mbetjet e tij. Duket si i harruar prapa 

dyqaneve, restoranteve dhe bareve. Kodrat e gjelbra të mrekullueshme me vilën mbresëlënëse të 

Mbretit Zog janë të paarritshme. Edhe pse është e dukshme nga bregu i detit dhe çdo lagje, ajo mund 

të arrihet vetëm me një automjet privat, pavarësisht faktit që ndodhet vetëm disa minuta larg në 

këmbë. Zhvillimet e pakontrolluara urbane private, të mëdha dhe të vogla, kanë mbyllur rrugët e 

lëvizjes urbane të këmbësorëve, duke shkëputur asetet kryesore të qytetit.  

Nevojitet një vizion udhëzues, jo vetëm për të mbrojtur mbetjet arkeologjike, por edhe për të rilidhur 

qytetin brenda dhe jashtë. Menaxhimi dhe përdorimi më i mirë i këtyre pasurive do të sjellë si 

rezultat që shuma e siteve të Durrësit të bëhet më e madhe se elementet e veçanta. Ky PMI kërkon 

të bëjë pikërisht këtë, të sigurojë një vizion udhëzues për qytetin, të përshkruajë një seri projektesh 

kritike sipas shkallëve urbane dhe rajonale duke siguruar mbrojtje për mbetjet arkeologjike. Vizioni 

do të përmbushet vetëm nëpërmjet një Plani Menaxhimi të integruar me objektiva të qarta, një plan 

veprimi dhe indikatorë vlerësimi.  

B.2   Nevoja për, dhe qëllimi i PMI-së 

Burimet arkeologjike të Durrësit janë të rëndësishme nga ana kulturore, shkencore dhe ekonomike. 

Sidoqoftë, ato janë një aset i panjohur për zhvillimin turistik dhe zhvillimin shoqëror të qytetit. Një 

arsye kryesore për nën-shfrytëzimin e tyre është mungesa e një Plani Menaxhimi të Integruar. Nevoja 

për një PMI është e qartë për ata që janë të përfshirë në ruajtjen dhe menaxhimin e trashëgimisë 

kulturore, por nuk është aq e qartë për vendimmarrësit në qeveri ose drejtuesit e komunitetit. Mbi të 

gjitha, ekziston një Master Plan për Durrësin dhe mbrojtja ligjore për burimet arkeologjike në Zonat e 

përcaktuara A dhe B. Prandaj, është qëllimi i këtij seksioni të përshkruajë nevojën dhe të përcaktojë 

qëllimin e PMI-së.  

Zhvillimi i një plani menaxhues është, sa proces, aq edhe një produkt. Gjatë këtij procesi u 

kontaktuan shumë palë të interesuara, si aktorët institucionalë, ashtu edhe ata të komunitetit në 

nivele të shumta. Autorët e këtij plani nuk dëshironin vetëm idetë e personave më me ndikim, por 

edhe idetë e grupeve më të vogla të komunitetit. Ky proces shtrirjeje kërkon kohë, megjithatë është i 

nevojshëm. 

Gjithashtu është e pamjaftueshme të përcaktohet vetëm një vizion; kjo do të ishte e papërgjegjshme 

dhe e pamatur. Por vizioni duhet të mbështetet në një seri qëllimesh, objektivash dhe detyrash të 

shumta. Detyrat e shumta krijojnë plane rezervë në rast se disa objektiva nuk realizohen. Prandaj, ky 

PMI përcakton gjithashtu një PLAN VEPRIMI, i cili është një udhërrëfyes për arritjen e vizionit. 

PMI-ja është dokumenti kryesor për menaxhimin efektiv dhe të qëndrueshëm të pasurive të 

paluajtshme kulturore. Ai përshkruan planifikimin dhe bashkërendimin e kompetencave të grupeve 

të interesit aktive në fushën e pasurive kulturore. Ky dokument shkon përtej një master plani për të 

njohur pasuritë arkeologjike të qytetit duke përmirësuar konservimin, prezantimin dhe valorizimin e 

tyre. 

Valorizimi është një komponent kritik i planit të menaxhimit të integruar pasi hedh ide për 

përdorimin aktiv të siteve të tilla si Amfiteatri - një premisë udhëzuese e këtij plani është që nëse 

sitet arkeologjike vizitohen dhe përdoren si pjesë të qytetit, ato do të perceptohen dhe vlerësohen si 

nga banorët dhe nga vizitorët. Nëse vendet të tilla valorizohen, ruajtja dhe mbrojtja e vazhdueshme 

janë më të realizueshme. 

Shumë e rëndësishme është që ky PMI nuk është i vetëm; shoqërohet nga një Plan Biznesi për 

pasuritë arkeologjike të Durrësit. Ndonëse mund të tingëllojë si kontradiktë ndërthurja e biznesit me 

kulturën, kjo është metoda më e sigurt për të realizuar ruajtjen dhe mbrojtjen e ndjeshme të 

pasurive kulturore arkeologjike dhe arkitektonike të qytetit. 

 

 B.3  Strategjia për zbatimin 

Së pari, vizioni informohet nga një analizë e thelluar e vlerave, autenticitetit, integritetit dhe të 

njohjes së Durrësit. Ky vizion më pas ndahet në dy pjesë, njëra afatgjatë dhe tjetra për 

pesëmbëdhjetë vjet. Këto vizione mbështeten nga tri objektiva kryesorë: 1) PËRMIRËSIMI I 

KONSERVIMIT DHE PREZANTIMIT, 2) RRITJA E MBROJTJES, 3) PËRFORCIMI I PËRDORIMIT dhe 

PËRMIRËSIMIT. Një pjesë kritike e strategjisë është që secila prej këtyre detyrave do t'i caktohet një 

subjekti specifik për zbatim, me një metodë të përcaktuar të monitorimit dhe vlerësimit. Brenda 

secilës prej këtyre objektivave, ekzistojnë tri lloje të detyrash: ndërhyrjet fizike, përmirësimet e 

kuadrit rregullator dhe forcimi organizativ dhe institucional. Këto, më pas, ndahen në terma 

afatshkurtër, afatmesëm dhe afatgjatë.  

B.4    Metodologjia 

Metodologjia e zhvillimit e përdorur për të filluar analizën e qytetit dhe për të përgatitur PMI ishte e 

drejtpërdrejtë. Skuadra e filloi studimin duke lexuar materialet e shumta të siguruara nga ministria e 

kulturës, AADF dhe kontributet individuale të ekspertëve kryesorë në skuadër gjatë zhvillimit të një 

bibliografie. Ekipi, më pas, diskutoi rreth këtij hulumtimi nëpërmjet një seri takimesh. Një hulumtim 

dytësor i lejoi ekspertët të formonin një vlerësim themelor solid të zhvillimit të qytetit dhe sfidave të 

tij të së kaluarës, aktuale dhe të ardhshme. Hulumtimi gjithashtu lejoi ekipin të fillojë të bëjë pyetje 

kritike në lidhje me burimet e trashëgimisë kulturore, llojin e tyre, gjendjen, nivelin e mbrojtjes dhe 

përdorimin aktual. 

Kërkimet fillestare nëpërmjet vizitave të shumta në terren i lejuan ekipit të shihte vetë pasuritë 

kryesore dhe të fillonte të formonte një hipotezë për të ardhmen e qytetit dhe pasurive të tij 

kulturore. Kjo vizitë u shoqërua nga një seri takimesh me vendimmarrësit, grupet e interesit dhe 

ekspertë vendas të njohur me sfidat. Shumë e rëndësishme ishte mbledhja e të dhënave të tilla, si 

informacioni GIS, imazhet, hartat dhe shënimet e intervistave. Këto vizita ofruan gjetjet, analizat dhe 

idetë të cilat formuan bazën e këtij PMI-je. Kjo punë përgatitore lejoi krijimin e një baze për të filluar 

zhvillimin e PMI-së.  

Një aspekt i rëndësishëm i studiuar si pjesë thelbësore e metodologjisë ishte zbatimi i Ligjit Shqiptar 

të përshkruar në këtë dokument. Hartimi i Planit të Menaxhimit të integruar gjithashtu mori në 

konsideratë standardet ndërkombëtare, qasjen e Peisazhit Urban Historik të UNESCO-s dhe përvojën 

e ekipit në qytete të tjera të Trashëgimisë Botërore dhe sitet arkeologjike. Në mënyrë të 

rëndësishme, rekomandimet e UNESCO-s dhe Udhëzimet Operative të Konventës së Trashëgimisë 

Botërore u përfshinë gjithashtu në metodologji dhe u krahasuan me Ligjin Shqiptar. Ndërsa këto 

standarde ndërkombëtare dhe rekomandimet e UNESCO-s nuk janë saktësisht paralele me Ligjin 

Shqiptar, korrelacioni i tyre u sintetizua në diagramin e mësipërm.  

 

B.5  Qëllimi dhe korniza kohore e planifikimit 

Sipas Planit të Menaxhimit të integruar të nisur nga AADF-ja në bashkëpunim me Ministrinë e 

Kulturës, qëllimi i planit përshkruhet si më poshtë: 

1. Identifikimi i informacionit bazë në lidhje me sitin 

2. Integrimi i përparësive të mbrojtjes dhe ruajtjes së trashëgimisë me një vizion të zhvillimit 

urban dhe menaxhimit të turizmit 

3. Vendosja e objektivave dhe politikave të menaxhimit 

4. Përfshirja e menaxhimit mjedisor 

5. Identifikimi i zonave arkeologjike dhe atyre me potencial arkeologjik (me rëndësi dhe të 

rrezikuara) 

6. Krijimi i një sistemi të integruar të menaxhimit të trashëgimisë duke përfshirë platforma 

GIS 

7. Mbështetja e qasjeve inovative për zhvillimin e siteve të trashëgimisë kulturore 

8. Hartimi i ToR-eve dhe parashikimit të kostove për projektet e ardhshme të konservimit për 

monumentet kryesore 

9. Dorëzimi një plani biznesi për PMI 

10. Këshillim në lidhje me strukturën e menaxhimit për Parkun Arkeologjik të Durrës 

11. Identifikimi dhe rekomandime për burimet e mundshme të financimit të planit të biznesit 

Duke iu referuar Ligjit Shqiptar N. 169, datë 2020-02-20, afati i planit të menaxhimit do të 

përcaktohet bazuar në objektivat që kërkohen ǇšǊ ǘΩǳ arrirë. Në çdo rast, afati kohor i një plani 

menaxhimi nuk duhet të jetë më pak se pesë vjet. Edhe pse PMI është i orientuar në periudhën 

afatshkurtër, ai duhet të mbështesë vizionin afatgjatë për Durrësin. Prandaj, ndërsa plani i veprimit 

është i përqendruar në pesë vitet e ardhshme, PMI përshkruan veprimet e mëtejshme që do të 

zbatohen në periudhën afatmesme (6-8 vjet) dhe në një periudhë afatgjatë (8-15 vjet). 

Planifikimi i rritjes (Incremental planning) është një qasje ndaj problemeve ndërvepruese të 

planifikimit që lejon një PMI të krijojë një plan, duke modifikuar në mënyrë të konsiderueshme një 

plan të mëparshëm për të përmbushur specifikimet e reja ose më precize të qëllimit. Një PMI është 

një proces sa është dhe një produkt. Ky PMI nuk duhet të jetë një dokument statik pasi qyteti i 

Durrësit nuk është një qytet i ngrirë në kohë por përballet me sfida dhe mundësi të reja. Prandaj, 

plani duhet të jetë një dokument i gjallë që përshtatet me këto sfida nëpërmjet një procesi të 

planifikimit rritës. Objektivat dhe detyrat janë krijuar për të mbrojtur vlerat, autenticitetin, 

integritetin dhe identitetin e Durrësit. Sidoqoftë, ato janë gjithashtu mjaft të përshtatshme për t'u 

zhvendosur në kohë, kombinuar ose ndryshuar për të trajtuar sfidat e ardhshme. PMI është një 

proces vlerësimi dhe monitorimi për të krijuar një dokument të gjallë që shërben si një mjet i 

dobishëm dhe jo si një dokument statik. 

 

B.6  Konsultimet me grupet e interesit 

Ky plan është hartuar në bashkëpunim dhe konsultim me aktorë të shumtë të interesuar, institucione 
ǉŜƴŘǊƻǊŜ ŘƘŜ ƭƻƪŀƭŜΣ ŘƘŜ ƪƻƳǳƴƛǘŜǘƛƴ ƭƻƪŀƭΧ Për këtë arsye, u kryen një sërë konsultimesh për të 
informuar ekipin, PMI dhe për të ndërtuar konsensusin për idetë dhe konceptet. Konsultimet u 
ndanë në dy grupe të veçanta, institucionale si Ministria e kulturës dhe Bashkia e Durrësit, dhe 
grupet e komunitetit të përfaqësuara nga drejtues të shumtë2. Takimet, prezantimet dhe sesionet e 
pyetjeve dhe përgjigjeve të drejtuesve të institucioneve të grupeve të interesit u organizuan 
personalisht dhe me video konferencë. Duke pasur parasysh pandeminë aktuale, e vetmja mundësi 
për grupet e komunitetit ishte të komunikonin nëpërmjet drejtuesve, dhe kjo u krye nëpërmjet 
video-konferencës. Drejtuesit institucionalë të grupeve të interesit u konsideruan më shumë si 
partnerë në procesin e krijimit të kësaj PMI-je. Atyre iu dërguan drafte seksionesh, takimet dhe 
prezantimet ishin të shpeshta dhe u krijuan marrëdhënie pune. Këto institucione kanë një interes të 
plotë për të përmirësuar Durrësin dhe për të mbrojtur arkeologjinë e tij.  

Institucionet e interesuara 

¶ Ministria e Kulturës 

¶ Instituti i Arkeologjisë 

¶ Muzeu Arkeologjik Durrës 

¶ Bashkia Durrës 

¶ Qendra Kulturore Bashkiake 
 

Grupet e interesit 

Përveç institucioneve, një grup tjetër i rëndësishëm ishin komuniteti i grupeve të interesit. Këto 
grupe u zgjodhën pasi të gjithë janë të vendosur në Durrës, kanë projekte aktive në lidhje me 
kulturën në qytet dhe kanë interes për mbrojtjen arkeologjike. 

¶ Shoqata Durrësi Autokton 

¶ Shoqata e të Verbërve SHKSH 

¶ Dhoma e Tregtisë dhe Industrisë Durrës 

¶ Durrësi Aktiv 

¶ Shoqata e Turizmit AAT-HORECA 

¶ Shoqata e Arkitekteve Durrës 

¶ Rotary Club 

¶ Trashëgimia Kulturore pa Kufij, Shqipëri 

¶ Fondacioni Shqiptaro-Amerikan për Zhvillim 

¶ Universiteti i Tiranës 

¶ Universiteti i Durrësit 
 

                                                      
2 Fatkeqësisht, pandemia globale ndaloi takimet me grupe të mëdha. Sidoqoftë, janë bere takime individuale me 

grupe të vogla  interesi institucional dhe  video konferenca  me perfaqesues e komunitetit. 

B.7  Praktikat e mira 

Ekzistenca dhe insistimi për një plan të integruar të menaxhimit për Durrësin është, në vetvete, një 

praktikë e mirë. Ndërsa nevoja për një plan menaxhimi mund të merret e mirëqenë dhe e pranuar, 

nuk është gjithmonë kështu. Edhe shumë pasuri kulturore botërore, megjithëse kërkohen nga 

udhëzuesit e operimit, nuk kanë ende plane menaxhimi. Prandaj, Ministria e kulturës dhe republika e 

Shqipërisë duhet të përgëzohen për ligjin që kërkon plane menaxhimi për sitet historike duke 

përfshirë qytete si Durrësi. 

Sipas Interreg Europe, "një praktikë e mirë është një iniciativë... një metodologji, një projekt, një 

proces ose teknikë që ka disa prova suksesi në arritjen e qëllimit të saj". Kjo demonstron "rezultatet e 

prekshme dhe të matshme të nismës". Është e rëndësishme të thuhet se një praktikë e mirë "ka 

potencialin të transferohet në zona të tjera gjeografike3". Gjithashtu, është e rëndësishme të 

përmendet se kjo përcakton një praktikë të mirë sesa një praktikë më të mirë. "Më e mirë", 

nënkupton se ai po e udhëheq ose eksternalizon praktikën më mirë se të tjerat. Por "e mirë" do të 

thotë ide të zbatueshme që adaptohen dhe aplikohen më lehtë.  

Cilët janë shembujt e praktikave të mira që janë studiuar dhe përfshirë në këtë PMI?  

¶ Dëgjimi dhe bashkëveprimi me palët e interesuara institucionale dhe të komunitetit. Kjo 

ishte thelbësore në procesin e informimit të këtij plani. Gjithashtu, ky proces përfshiu 

testimin e ideve me të njëjtat palë të interesuara nëpërmjet vlerësimeve të shumta, 

dialogëve dhe prezantimeve.  

¶ Krijimi i një ekipi multidisiplinar me përvojë ndërkombëtare. Ky ekip njëkohësisht ka njohuri 

të thelluara lokale të kombinuara me njohuri të praktikave të mira diku tjetër. 

¶ Kryerja e vizitave njohëse në terren të kombinuara me hulumtime dokumentare. Ky 

hulumtim parësor dhe sekondar përfshin një rishikim të legjislacionit, një inventar të shpejtë, 

zhvillimin e sistemit të informacionit gjeografik dhe krijimin e një bibliografie të gjerë. Kjo i 

lejoi ekipit të kuptonte sfidat e Durrësit dhe siteve të trashëgimisë kulturore arkeologjike dhe 

arkitektonike. 

¶ Strukturimi i përgjigjeve ndaj sfidave të Durrësit i fokusuar tek aspektet pozitive, duke filluar 

me një vizion të mbështetur nga qëllimet, objektivat, objektivat specifike dhe detyrat në një 

afat kohor të shkurtër, të mesëm dhe të gjatë. 

¶ Renditja e masave të rekomanduara nga objektivat në katër kategori përmirësimi - ruajtja 

dhe prezantimi, rregullorja e mbrojtjes, kapaciteti, përdorimi dhe valorizimi. 

¶ Zhvillimi i një plani veprimi të realizueshëm në periudhë afatshkurtër, afatmesme dhe 

afatgjatë me përgjegjësi të caktuara, burime të alokuara dhe lidhje me objektivin. 

¶ Krijimi i një dokumenti të adaptueshem i cili mund të përshtatet kur paraqiten sfida të reja. 

 

                                                      
3 Interreg Europe EU 

B.8  Njohja e Durrësit  

Zbulimi, analizimi, integrimi i të dhënave ekzistuese 

Për të shkruar këtë PMI, ishte thelbësore njohja e Durrësit, pasurive të tij dhe sfidave. Gjatë 

përgatitjes së këtij plani, janë mbledhur të dhëna duke filluar me një rishikim të të gjitha të dhënave 

ekzistuese të ndjekur nga një krahasim me situatën aktuale. U rishikuan dokumentet e 

disponueshme ekonomike, administrative dhe menaxheriale të lëshuara nga administratat aktuale 

dhe ato të dikurshme. Hulumtimet vazhduan me një analizë të kornizës institucionale, të tregut dhe 

ligjore. Grumbullimi i të dhënave u pasua nga organizimi dhe referimi i tërthortë. Procesi i verifikimit 

u përqendrua në informacionin që ka të bëjë me aspektet historike dhe urbane të Durrësit.  

Dokumentet e disponueshme dhe ato që mungojnë 

Të dhënat e mbledhura dhe të analizuara përfshinin listën zyrtare të monumenteve dhe kartave 

përkatëse të të dhënave (jo të plota, veçanërisht në lidhje me kushtet), vrojtimet në terren, vrojtimet 

e peizazhit dhe peizazhit historik urban (PHU), duke përfshirë zbulimin e trashëgimisë moderne dhe 

kushtet e ruajtjes së trashëgimisë. U rishikuan edhe ligjet kryesore dhe instrumentet rregulluese për 

mbrojtjen e siteve. GIS-i i misionit italiano-shqiptar me të dhëna arkeologjike deri në 2004 u studiua 

në formatin PDF dhe në formatin shapefile (disa prej tyre janë të vjetruar, me disa pozicione të 

pasakta). Master-plani i vjetër i Durrësit (2006), Plani i përgjithshëm vendor dhe Drafti i planit të 

përgjithshëm vendor të Durrësit (nuk është aprovuar 2015-2019)4. Termat ekzistues të referencës 

(ToR) në lidhje me projektin PMI: a) ToR për projektin TID; b) ToR për 8 site - Plani i Konservimit për 

Durrësin - nga IKTK; c) ToR për Zonën e Re të Zhvillimit, Zona 5, Njësia Administrative Durrës - nga 

MK. Dokumentacioni për Muzeun Arkeologjik të Durrësit (planet dhe pjesët e vjetra, inventari 

arkeologjik për katin e dytë, propozimi për ekspozitën e katit të parë). Gjithashtu, e vlefshme është 

ortofotoja (jo e gjeoreferencuar) e siguruar nga projekti TID. Në fund, u përmendën ekstrakte 

bibliografike nga misioni franko-shqiptar, të dhënat e turizmit dhe portalet e qeverisë shqiptare. 

Një grup të dhënash dhe zonash të disponueshme në GIS 

Një pjesë kryesore e mbledhjes dhe analizës së të dhënave është ekzaminimi i të dhënave ekzistuese 

GIS. Në vençanti:  

¶ të dhënat GIS nga misioni arkeologjik shqiptar/francez nuk u vunë në dispozicion. Megjithatë, 

u bënë përpjekje për të rindërtuar këto të dhëna dhe për të krijuar një GIS të pjesshëm.  

¶ të dhënat e mëparshme GIS të misionit italiano-shqiptar u vunë në dispozicion, por këto të 

dhëna janë disi të vjetruara dhe nuk përfshijnë gjetjet e fundit arkeologjike.  

¶ Prandaj, disa të dhëna u përditësuan, duke përfshirë gjetjet më të fundit, site të njohura 

arkeologjike me informacione shtesë. Një rindërtim i plotë i GIS u krye duke bërë një analizë 

paraprake.  

¶ Janë analizuar bazat e mëposhtme ekzistuese të GIS-it: 

ω DURRËS GDB 

ω DURRËS PROPOSAL 1.GDB 

ω MISIONI ITALIANO-SHQIPTAR (2004 GIS) 

ω GIS ASIG 
                                                      
4 Ndërsa këtij  PPV i ka mbaruar afati, një plan i ri nuk është miratuar, por ai ende po përdoret nga administrata. 



 Plani i Menaxhimit të Integruar i Zonave Arkeologjike Durrës 

ω IKTK WEBGIS 

ω ASHA WEBGIS 

Të dhënat e mbledhura 
Të dhënat e mbledhura për përgatitjen e PMI-së janë përmbledhur në hartat tematike me analiza 

historike, arkitektonike dhe urbane, të cilat ofrojnë një përshkrim të plotë të qytetit të Durrësit me 

pikat e forta, pikat e dobëta dhe potencialin e tyre. Analiza e vlerave kulturore mori në konsideratë, 

jo vetëm monumentet e përzgjedhura të listuara, por të gjithë trashëgiminë historike urbane të 

qytetit e cila, megjithëse ka pësuar tërmete të shumta dhe presione nga zhvillimi i shpejtë në 

dekadat e fundit, përsëri, pasqyron historinë e tij të gjatë me mbetjet e epokave të ndryshme, të 

qepura së bashku në një mënyrë shumë shtresore dhe unike. 

PMI-ja siguron një vlerësim gjithëpërfshirës të vlerave të trashëgimisë të sjella në propozimin për 

rishikimin e disa fletëve të zonimit të Planit të Përgjithshëm vendor të Durrësit, si dhe propozimin që 

të mbrohen disa ndërtesa shtesë. 

PJESA 1 - VLERËSIMI I KUSHTEVE AKTUALE 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Figurë 4 ςPërshkrim i Amfiteatrit Romak unik të Durrësit  

C.  PËRSHKRIMI I PASURISË KULTURORE 
 

Durrësi është shumë ndryshe nga qytetet e tjera shqiptare. Vija bregdetare e qytetit është shumë e 

vjetër dhe ka burime të pasura arkeologjike tokësore dhe detare. Durrësi gjithashtu ka burime 

natyrore që lidhen me detin, kodrat dhe avantazhe tregtare të tilla, si porti kryesor i Shqipërisë dhe 

afërsia me kryeqytetin e Tiranës dhe aeroportin ndërkombëtar.  

Durrësi ndodhet në bregdetin shqiptar në 41 ° 18 '32 .886 "N 19 ° 26" 49.1784 "E. Kufijtë gjeografikë 

të qytetit janë të stabilizuar, përfshirë dy zona të mbrojtura arkeologjike A dhe B.  

Teksti i mëposhtëm bën një përshkrim të hollësishëm të disa temave që lidhen me karakteristikat 

specifike që e bëjnë Durrësin të veçantë. Ky plan përqendrohet në përshkrimin e mbetjeve të 

rëndësishme arkeologjike, pasurive arkitektonike dhe formave të tjera të trashëgimisë kulturore që 

kërkojnë mbrojtje dhe menaxhim. Plani përqendrohet gjithashtu tek evolucioni arkitektonik gjatë 

shekujve, në hapësirat e çmuara të gjelbra, në mjedisin urban dhe në mbrojtjen ligjore. 

 
Figurë 5 ςDurrësi i njohur më parë si qyteti Epidamn në provincën e Shqipërisë MDLXXI - shtypur në Venecia nga G.F>CaMKio 

në 1571. Imazhe të tilla historike dëshmojnë për rëndësinë e Durrësit në antikitet.

C.1  Evoluimi i qytetit  

Zhvillimi urban i Durrësit u ndikua nga mjedisi i tij natyror me avantazhe veçanërisht të favorshme 

për vendbanimet e hershme njerëzore dhe veprimtarinë portuale. Zona mbrohej nga kodra dhe 

rrethohej nga një fushë pjellore, ndërsa kishte një lagunë mbrojtëse në lindje dhe një port të 

mbrojtur për tregti. Sidoqoftë, përparësitë gjeografike ishin gjithashtu një kufizim i dyfishtë me një 

rrip toke të kufizuar në perëndim, që ishte origjina e qytetit, dhe me një lagunë në lindje. Shtrirja e 

qytetit midis këtyre dy pengesave mund të arrihet vetëm në veri përgjatë një rripi toke në formë 

dardhe, gjerësia e së cilës zvogëlohet. Po kështu, lidhjet me zonën përreth janë veçanërisht të 

vështira. Kishte vetëm një rrip në jug përgjatë bregdetit dhe një lidhje më larg në veri. Këto kufizime 

ekzistuan deri në tharjen e kësaj kënete në vitet 19705. Edhe sot itineraret e rrugëve kryesore dhe 

hekurudhave ndjekin të njëjtin rrip toke në jug. Harta antike më poshtë ilustron tiparet gjeografike të 

Durrësit. Për shkak të këtyre kufizimeve të vendndodhjes, qyteti nuk u zgjerua por u zhvillua në të 

njëjtin pozicion gjatë gjithë historisë, duke u ndërtuar gradualisht në shtresa dhe duke varrosur 

periudhat e mëparshme. Një histori më e plotë e qytetit gjendet tek Shtojcat. 

 

   
Figurë 6 ς Majtas, situata e hershme ƎƧŜƻƎǊŀŦƛƪŜό9Φ {ƘŜƘƛΣ [ΩLƭƭƛǊƛŜ ƳŞǊƛŘƛƻƴŀƭŜ Ŝǘ ƭΩ9ǇƛǊŜ Řŀƴǎ ƭΩŀƴǘƛǉǳƛǘŞύ,  

Figurë 7 ς Djathtas, Hartë e hershme e Durrësit (italiane, e panjohur)  

 

C.2  Arkeologjia e Durrësit 

Për shkak të përparësive të tij gjeografike dhe gjeologjike, territori i Durrësit ishte strehim i 

vendbanimeve të hershme njerëzore duke filluar rreth shekullit 9-10 p.K. Provat e para arkeologjike 

shfaqen gjatë kësaj periudhe, por provat më të njohura në lidhje me kulturën materiale datojnë në 

shekullin e 7-të p.K. Përgjithësisht, është pranuar nga arkeologët që gjatë dekadave të fundit të 

                                                      
5 Puka, Beshiri, Arsimi dhe Zhvillimi socio-ekonomik i Durrësit / Hoti, Davis, et al  

Projekti Arkeologjik Ranjonal i Durrësi 

shekullit të 7-të p.K., u themelua një koloni korintike. Që atëherë, qyteti antik u zhvillua, lulëzoi dhe u 

bë një nga vendbanimet më të rëndësishme në brigjet e detit Adriatik. 6 

Për shkak të pozicionit të tij gjeografik me një port dhe situatës së tij morfologjike, zhvillimi ekonomik 

u përqendrua në tregti në vend të bujqësisë. Karakteri i qytetit ishte kozmopolitan dhe i hapur ndaj 

të ardhurve. Një përzierje e kulturave të ndryshme, nga konceptet koloniale greke që vinin nga deti 

tek ilirët e hinterlandit, nga romakët që vijnë nga perëndimi deri te bizantinët lindorë. Janë këto 

tipare që i kanë dhënë qytetit karakterin e tij unik që u ka qëndruar gjatë shekujve dhe mund të 

shikohet sot. 

Strukturat arkitektonike që janë pjesërisht të dukshme në ditët e sotme dhe ato që janë të mbuluara 

dhe ende nuk janë gërmuar, janë dëshmia më e mirë e ndërthurjes së kulturave të ndryshme dhe 

mënyrës së tyre të jetesës dhe ndërtimit. Por ka një aspekt tjetër që lidhet me këtë vazhdimësi të 

pandërprerë të jetës në të njëjtin territor. Çdo brez duhej të jetonte në të njëjtën zonë, dhe për këtë 

arsye ndërtonin mbi strukturat e vjetra, duke i ripërdorur disa dhe duke i shkatërruar disa të tjera. 

Çdo monument i zbuluar tregon gjurmë të shumta përdorimi, braktisjeje, ripërdorimi, të ndjekur nga 

shfrytëzimi për materiale ndërtimi. 

 

Klasifikimi është zgjedhur sipas katër periudhave kryesore të Durrësit: 

¶ Iliria para shek. 7 p.K. 

¶ Periudha klasike dhe helenistike shek. 7 p.K. 

¶ Periudha romake shek. 1 p.K. 

¶ Periudha bizantine shek. 4  
 

Me zhvillimin e dendur urban të qytetit për një periudhë të gjatë, këto katër epoka kryesore u 

ndërtuan njëra mbi tjetrën, duke çuar në zbulime interesante arkeologjike me shumë shtresa. 

Mbetjet klasifikohen në gjashtë kategori: mure, struktura të ndërtuara, varre, kanalizime, rrugë dhe 

gjetje të tjera dhe do të përshkruhen më poshtë sipas zonave. Periudha moderne, veçanërisht 

arkitektura, trajtohet në vijim. 

Qendra e qytetit helenistik (dhe pasardhës romak) ndodhet rreth sheshit të bashkisë. Disa zona të 

lira (parkimi) duhet t'u nënshtrohen gërmimeve të planifikuara për ta përforcuar këtë kompleks. Kjo 

vendndodhje ishte vendosur në mënyrë ideale në një zonë të rrafshët, nën mbrojtjen e kodrës në 

perëndim dhe me pamje nga pjesa e bregdetit ku ndodhej porti i mbrojtur në sitin e Katedrales 

Ortodokse. 

Pjesa veriore e qytetit, në sheshin e Bashkisë, është më interesante nga pikëpamja arkeologjike 

Gërmimet e fundit të misionit franko-shqiptar kanë çuar në kërkime në shtresat e thella, duke 

zbuluar disa periudha banimi romak, helene, madje edhe mbetje klasike. Pra, një vlerë nga pikëpamja 

ekonomike dhe turistike, por edhe për kërkimet mbi lashtësinë në Durrës. Ky është një moment i 

rëndësishëm i vizitës në trashëgiminë e pasur të qytetit. 

Shumë mbetje helenistike dhe romake gjenden në zonën urbane në veri të kompleksit Macellum - 

Terma. Kufiri i qytetit romak është tërhequr në zonën ku mbetjet e murit bizantin ishin vendosur në 

veri (dy kulla trekëndëshe).  

Përtej kësaj zone, rreth sheshit 1 Maji, një insula e madhe romake u zbulua gjatë gërmimeve të 

fundit. Pjesë të zbulimit ruhen dhe mund te shihen nën ndërtesën që u ndërtua mbi to.  

                                                      
6 Davis, et al Projekti Arkeologjik Rajonal i Durrësit: Anketa Arkeologjike në Territor, Gazeta e Shkollës Amerikane të 

Studimeve Klasike në Athinë, vëll 72, (2003) 

Në perëndim të qytetit, në shpatet e kodrës, përroi e bën më të vështirë punën arkeologjike. Por 

këtu, në Veri, nekropolet helenistike të gërmuara rreth pesëdhjetë vjet më parë janë në një zonë të 

periudhës bizantine dhe nekropolet bizantine ndodhen më në jug, rreth pallatit të Mbretit Zog. 

Çështja e kufijve të qyteteve antike dhe mureve ka qenë objekt i disa studimeve. 

Një vëzhgim i parë ka të bëjë me qendrën antike brenda mureve bizantine, elementi kryesor i së cilës 

është Amfiteatri. Janë të dukshme pak mbetje jashtë Amfiteatrit, gjë që shpjegohet me një strukturë 

urbane të dendur dhe antike, pak a shumë e ruajtur. Janë kryer pak gërmime, me përjashtim të 

Amfiteatrit. Përshkrimi i zhvillimit të trashëgimisë do të përqendrohet, pra, tek Amfiteatri si dhe në 

rrugën e mureve në pjesët e tyre jugore dhe perëndimore, duke përfshirë strukturat imponuese të 

ruajtura nën kullën mbi Portik. Ligji i planifikimit, i cili kufizon aftësinë për rindërtim, rrugën e drejte 

dhe thellësinë e gërmimeve të themelit, mbron elementët arkeologjikë të pranishëm në bodrumet 

dhe jo të zbuluar. Nga ana tokësore, në lindje, një kënetë e madhe mund të siguronte mbrojtje. 

Duket se vetëm në Periudhën Bizantine ishte e nevojshme të ndërtohej një mur që përfshinte një 

territor të madh në veri dhe ndiqte terrenin e kodrës. Në periudhën e vonë bizantine ose mesjetare, 

muret u zvogëluan në jug (nga e cila është e dukshme fortesa sot): kjo mund të tregojë zvogëlimin e 

rëndësisë së qytetit. 

 

Figurë 8 ς Gërmimet e themeleve të mureve (mision arkeologjik franko-shqiptar) 

Për ta përmbledhur, disa zona të qytetit modern mund të identifikohen për sa i përket arkeologjisë: 
Lagjet e vjetra janë të mbyllura nga muri bizantin - mesjetar nën kështjellë. Ato janë të 

jashtëzakonshme duke pasur parasysh praninë e Amfiteatrit, pjesën jugperëndimore të mureve të 

ruajtura mirë, strukturat e themeluara në skajin jugor të qytetit (baza e portikut, muret, bastioni) që 

vërtetojnë afërsinë e portit antik. Këto janë lagje, struktura e vjetër urbane e të cilave ruhet, si dhe 

shtëpi të shumta nga fillimi i shekullit 20. Kjo zonë nuk ka pësuar ndonjë ndryshim të madh 

strukturor, megjithëse statusi i saj i ruajtjes është i dobët. Nga pikëpamja arkeologjike, veprimi duhet 

të përqendrohet në zhvillimin e zonave në të gjithë Amfiteatrin dhe muret dhe në shtrirjen e 

mjediseve përreth tyre. 

Figurë 1 ς Majtas, muret e poshtme, Figurë 10 ς Djathtas, Amfiteatri (Misioni arkeologjik franko-shqiptar ) 

Midis viteve 1930 dhe 1960, qendra administrative dhe kulturore e Durrësit modern u krijua përreth 

sheshit të bashkisë. Më pas, në vitet 2000, ishte në këtë sektor që u përqendruan disa ndërtesa të 

shumëkatëshe. Disa nga këto zhvillime ishin një mundësi për të gërmuar parcela të mëdha. Dikush 

mund të mendojë se, në këtë bazament, qëndron qendra e qytetit romak. Në këtë zonë përpjekjet 

arkeologjike mund të përqendroheshin duke kërkuar të gjitha mbetjet të shtrihen të dukshme dhe të 

peizazhit nga Macellum-i dhe Termat Romake nën pallatin e Kulturës. Kjo kërkon një strategji të 

blerjes së tokës të parcelave të pandërtuara, gërmime të planifikuara dhe një projekt gjithëpërfshirës 

të zhvillimit. 

   

Figurë 11 ς Termat, majtas, Figurë 2 ςForumi bizantin (Misioni arkeologjik franko-shqiptar ) 

                                

Figurë 3 ςTermat dhe rruga Romake nën pallatin e kulturës (Misioni arkeologjik franko-shqiptar) 

Në veri të Sheshit të Bashkisë, është përsëri një zonë, struktura e vjetër urbane e së cilës është 

ruajtur, por janë ndërtuar disa ndërtesa moderne. Ajo kufizohet nga dy rrugë të rëndësishme, duke 

përfshirë në lindje, rruga e pazarit e zhvilluar për trafikun e këmbësorëve si një zgjatim i rrugës nga 

qendra e vjetër në jug. Strukturat helenistike dhe romake vazhdojnë me mbetje të bukura të ruajtura 

në bodrumet e ndërtesave moderne, duke përfshirë kullën trekëndëshe të një muri bizantin dhe një 

insule romake. Në anën tjetër të rrugës tregtare, në Perëndim, zona e vjetër vazhdon, por prania 

arkeologjike zhduket papritmas afër kësaj rruge (ndoshta në kufirin e bregdetit). Në veri të kësaj 

zone, në aksin e Memorialit të Luftës afërsisht, mund të shtrihej kufiri i qytetit të dendur antik. Kjo 

zonë është nën vëzhgim në aspektin arkeologjik sepse presioni urban është i fortë. Mbetjet 

arkeologjike në bodrumin e ndërtesave mund të bëhen të dukshme. Nga linja Lindje-Perëndim ku 

është vendosur Memoriali i Luftës, zona u zhvillua gjatë periudhës komuniste në një kornizë të 

madhe ortogonale. Boshti i Memorialit të Luftës, si dhe vetë Memoriali, janë përfaqësues të 

periudhës. Në gjysmën jugore të kësaj zone, ka vila të gjera specifike për zonat periferike të qytetit 

romak. Më në veri, ka zona me varre. Në shpatet e kodrës në perëndim të qytetit, është zhvilluar një 

lloj habitati quasi-rural. Kryesisht, në këtë zonë, gërmimet kanë zbuluar nekropole dhe mbetje të 

lidhura me shenjtëroren (Artemisa). Ana jugore në drejtim të detit ka qenë subjekt i ndërtimeve duke 

pasur parasysh afërsinë e saj me detin. 

  
 Figurë 14 - Majtas, kulla e murit bizantin (E. Shehi) Figurë 15 ςDjathtas, Insula Romake (G. Frasheri)

Figura 16 - Sintezat Arkeologjike të Durrësit (Misioni Arkeologjik Franko-Shqiptar) 
















































































































































































































































































































































































































































